
Tazwart tamatut

          Iwakken ad d-nemmeslay ɣef usentel yerzan leqdic- nneɣ yessefk-d fell-

aɣ ad d-nemmeslay ɣef tsekla yuran s tewsatin-is timaynutin am ungal imi uqbel 

ad tettwajerrred tella d timawit d tin n yimi ɣer tmeẓẓuɣt, leqbayel n zik ur 

sawḍen ara ad arun teqqim-d tedder deg ccfawat tasuta tettaǧa-tt i tayeḍ armi d 

asmi i d- tekcem Fransa yeldi ubrid i ujerred n tsekla  sɣur isardasen-is akked d 

yimrabeḍen irumyen imi iswi -nsen ur yelli ara d aḥraz n yidles neɣ d tasekla,  

maca iwakken ad gzun amek tettidir tmetti taqbaylit, akken ad d- asen- yifsus

unekcum ɣur-s ugar .  

Leqdic amezwaru i yemmugen d win n H.Basset «Essai sur la littérature

berbéres » imi tazrawt-a temxallaf akked d tid nniḍen, iḍrisen n tsekla i 

yettwarun iga-asen tasleḍt, ihi s wakka  yebda yeldi ubrid i ujerred n tsekla armi 

d iseggasen n 40 ungal amezwaru sɣur Belaid At Ali i d- yefɣen deg yiseggasen 

1963 s wuzwel «ittafttaren n Belaid n uzmam aqbur »  sɣur FDB,  γef wakka i 

d- telul tsekla yuran i d- yeglan s tewsatin timaynutin, am wungal, amezgun

yuran, ad naf daγen deg  yiseggasen n 80 ar ass-a tufrar-d tsekla yuran s 

teqbaylit s waṭas n wungalen i d- yefeɣen yeṭṭfen adeg ɛlayen deg temkardiyin 

amedya :Brahim Tazaɣart ;Salem Zinya, Amar Mezdad,  yal yiwen yewwi-d γef 

tallit-a tamirant ideg nettidir ladγa asentel n tumast d umennuγ γef tmaziγt, 

imyura -a ur qqimen ara kan deg yisentel- agi n tummast maca ԑerḍen add- awin 

γef yisental -nniḍḍen icuban, tayri, rrebrab …atg. 

        Ma nemmuqel  γer tira tawetmant s tutlayt n tmaziγt ad tt -naff ur teggit ara 

γas ma llant yagi tid yuran s tutlayin-nniḍen am Taous Amrouche, nettat 

dtameṭṭut tamezwrut  taqbaylit i yuran ungalen, «  Jacinth noire » s tutlayt

tafransist deg useggas 1947, ma s tutlayt n teqbaylit ad naf Lynda Koudache

«Aԑecciw n tmes » rnu γur-s Dihya Lwiz, « Gar ignni d tmurt » imi aneggaru- a

d win i nefren i tezrawt - nneγ. 

 Tazrawt-nneγ terza tasleḍt tasentalant  i wungal i d- tura Dihya Lwiz  s 

wuzwel «Gar igenni d tmurt », γas ma d ungal-is aneggaru maca yeqqim -d 

later-is deg wunnar n tsekla yuran, ladγa deg tira tawetmant, tanagalt tuklal 

leqder tkemmel deg ubrid i d-tenğer tnagalt  « Lynda Koudacche »  deg ungal- is 

i tura « Aԑecciw n tmes ». Tesnerna deg wunnar n tsekla, d taseddart iγef 

yezmar yiwen ad yaԑfes, i wakken ad -yesnerni deg tira-s . 

 Amahil- nneγ nebḍa-t γef kraḍ n  yixefawen igejdanen, ixef amezwaru d 

win n tesnnarayt, deg-s newwi-d awal γef usentel-nneɣ, nenna-d timental n 

ufaran usentel . deg tazwara, nefka-d kra n leqdicat yimugen γef tsekla yuran s 

tutlayt tamaziγt, seld tamukrist n tezrawt- nneγ, syin akin d turdiwin,nemeslay-d 

γef yiswi n tezrawt imi deg tazwara d anadi deg taγult n tsekla yuran s tmaziγt, 

nerna nessassen-d amesker d wacu i d-yura .

 Ixef wis sin yerza tiẓri, deg-s newwi-d awal γef tsekla seg timawit γer 

tira, d tewsatin i d-tegla d timaynutin am ungal syin akkin, talalit n wungal

aqbayli,  nefka-d tibadutin n ungal s usenned γer kra n inagmayen, nesbadu-d 

akk  ayen icudden γer wungal : asentel, alqid, tazaγent tasentalant, γer taggara 

nefka-d tamgarda yellan gar usentel d ulqid γas akken tikwal dukkulen  maca 

tella temgarda gar-asen.

 Ma deg yixef aneggaru d tasleḍt tasentalant i wungal, anda i d-nekkes akk 

isental yejmaԑ ungal negga-asen tasleḍt syin akin nesuffeγ-d asentel agejdan.  

Tazwart

       Deg yixef-a, ad d-nessissen ameskar, ad d-nemmeslay ɣef usentel, timental 

n ufran n usentel, ad d-nefk turdiwin i tmukrist-nneɣ, iwakken ad nessiweḍ 

tazrawt-nneɣ ɣer yiswi-ines, ad d-nebder tizrawin yemmugen ɣef leqdic-a, ɣer 

taggara ad d- nebber uguren i d-nemlal deg umahil -nneɣ.  

1. Assisen n umesker

Dihya Lwiz isem-is aḥeqqani Louiz Aouzelleg tlul deg Uzellagen 

(Bgayet) deg seggas n 1985. Tettheyyi Ductura di tdamsa deg tesdawit n Bgayet,

tessufeɣ-d sin n wungalen s tutlayt n taɛrabt «Jassadun yeskununi», «S aqdifu

nefsi amamaka», akken i tettiki deg wammud n tullisin « Ifsan n tmurt » s tutlayt

n tmaziɣt, tewwi araz n Muḥammed Dib n wungal i d- tura «Gar igenni d tmurt» 

deg useggas n 2016 .

Гas ma taγult-ines d tadamsa maca yeččur wul-is s tayri n tmurt-is, asḥisef 

yeččan uli-is tessufeγ-it-id s yimru i yerfed ufus-is iwakken ad d- iban am yiṭij i 

wid yettun tanaṣlit . 

Dihiya Lwiz tettwali d tira kan i d- ddwa i waṭṭan n tatut i yeṭṭfen tamurt, 

seg timunent n Lezzayer γer tizi n wass-a, ƹlaḥsab n Hakima Sbayhi, Dihya 

Lwiz d tilemẓit tazzayrit icebḥen, yeddren dtageldunt tamaziγt, iḥemlen ad tiddir 

deg talwit d tlelli, lmut-is tesseγli-d laḥzen γef tmurt, yessenṭef yal ul i tt -yesnen 

uqbel ad tawweḍ laԑfu n Rebbi. Tuker-itt lmut akken meẓẓiyet, tegla ula s wul-

awen n wid yeslan i yisem-is i tikkelt tamezwarut . Laḥmala yeff-d wul-is d 

tigejdit ireṣṣan γef usnulfu d usnerni deg tira, d tin yegren irebbi i tmurt-is ur tt- 

teğği ara deg tegnit n ddiq, tura-d s tira i d-yufraren γef yiγeblan ideg tettiddir 

tmurt-is akken tessarem ur yettwarkaḍ ara yiseγ n tlelli d tira, γas ma temmut ur 

yeγli ara ccan-is, d tira kan i d axeddim-is, i d axxam-is amaynut.1

Tira-ines tresṣa-yas iẓuren, tga-yas axxam lebda i rruh-is i yisem-is, γes 

ma tafekka teԑya yesnezfi-itt waṭan ur nesԑi ddwa, iwakken ad truḥ deg 2 yulyu 

2017.

Gar 19 d 31 n yiseggasen tessewweḍ ad taru s tlata n tutlayin, tuytlayt n taԑrabt, 

tutlayt n tmaziγt, tutlayt n tefransist.  Daγen, ad d-tawi di temzizelt yemmugen s 

yisem-is araz amezwaru, tawweḍ γer wul n umaru yettuqadaren Muhemed Dib 

iwaken ad as-yefk arez amezwaru γef wungal-a «Gar igenni d tmurt », akken id-

yenna Mohamed Adjal «Ssneγ-tt rniγ ḥemmelaɣ-tt Ḥemmleγ-tt  s wayen i d-

tenna deg wayen i d-tura .Yal ajerriḍ i d-tura s tagi-nneγ, tebna-d yes tadrujt iγef 

ara yali win ara d-yasen ad yesnernin deg tsekla s teqbaylit 2.»

2. Asissen n usentel

Leqdic- nneɣ d win i d -yewwin γef tasleḍt tasentalant n wungal i d- tura 

Dihya Lwiz s wuzwel «Gar igenni d tmurt », i d- yefγen deg teẓrigin FRNTZ 

FANON, Tizi-Ouzzou, 2016. Γur-s 116 isebter, d asentel  icudden γer unnar n 

tsekla yuran, ad as-neg tasleḍt tasentalant, ad d-nekkes akk isental iγef d-tewwi 

temyarut, S yin akkin, ad nessiweḍ γer usentel agejdan.  

3. Afran n usentel

1
2017اكتوبر21الاستاذة حكیمةصبایحي بجایة /السبتمطویة 

2
Adjal(m.), cafe litteraire,Bejaia .

Asentel-a tasleḍt tasentalant i wungal « Gar igenni d tmurt » n Dihya

Lwiz, d asentel yeqqnen γer unnar n tsekla yuran s tmaziγt. Gar tmental i d-aγ- 

yeğğan ad nefren asentel-a : 

- Ungal-a yeffeγ-d d atrar . 

- Ulac wid ixedmen tazrewt fell-as .

- Tixutert-is icudden γer tmetti imi tasekla d lemri n tmetti, rnu γur-s azal n tira 

deg usnerni d useḥbiber γef tutlayt .  

- Yerza tira tawetmant ur neggit ara s tutlayt n tmaziγt . 

- D tajmilt i temyarut « Dihya Lwiz » .

4. Iswi n tezrawt

Iswi n tezrawt-nneɣ, s yes : 

  -Ad d-nessiweḍ ad d- nebgen azal n tira deg weḥrez n ccfawat; 

  -Ad d-nessuffeɣ isental yejmaε wungal-a, syin akkin ad d-nessuffeɣ asentel 

agejdan;

 -Ad d- nebeggen tixutert n tira n tmeṭṭut deg usnerni n tulayt n tmaziɣt;  

-Ad d-nebegen Tignatin i tedder tmeṭṭut deg tmetti taqbaylit n zik . 

5. Asissen n wungal

Ungal yellan ger yifassen-nneɣ d ungal i d- tura Dihya Lwiz «Gar igenni

d tmurt », ungal-a d win yesɛan tugna, d tin yesɛan assaγ d usentel .   

Ungal «Gar igenni d tmurt» d win i d- yefγen deg teẓrigin FRNTZ 

FANON, Tizi-Ouzzou, 2016. Γur-s 116 isebter, Yebḍa ɣef kraḍ n yiḥricen 

igejdanen, yal aḥric ɣef wacu i d -yettmeslay. 

6. Leqdicat yemmugen ɣef tsekla yuran s tutlayt n tmaziɣt

Ma nemmuqel deg tezrawin i yemmugen ɣef ungal yuran s tmaziɣt ad d- naf 

ulac aṭas ladɣa deg tsekla yuran s tmaziɣt, maca nessaweḍ ad nejmaɛ kra deg- 

sent :

6-1.Tizrawin n master:

-Tasleḍt tasentalant n wungal «Tettḍilli-d ur d-keččem», s ɣur Uqasi Naser, 

tasdawit n Tubiret,2016 .

-Deg tezrawt-a yemmugen γef ungal n Ɛmer Mezdad «teṭṭili-d ur d- keččem » 

sawḍen ad dderren γef yisteqsiyen yerzan isental n wungal- agi sin isteqsiyen 

igejdanen, dacu-ten isental igejdanen isemres Ɛmer Mezdad deg ungal-is «teṭṭili-

d ur d- keččem », sawḍen deg tezrawt-a fγent-d s kraḍ n yisental igejdanen, 

Amennuγ γef yizerfan, Tamagit γef tmaziγt, Rebrab, inɣiman amek ilemziyen 

neqqen iman-nsen .

Ungal-a n Ɛmer Mezdad«teṭṭili-d ur-d keččem »yeffeγ-d deg useggas 2004, 

yewwi-d γef waṭas n tlufa, heḍren-d γef wugur n tmetti taqbaylit tazzayrit . 

Ilmend n tmusni i d- sawḍen «nufa-d isentel i d- yessawḍen tamusni tusnant d 

isental i d- yettawin ayen yettreṣṣin timetti, maca tusnant rennu γur-s tusna 

tasenklant i d- yeskanayen tiktiwin yezdin imdanen, dacu llant tmusniwin ur

nessaweḍ ara ad tent-nessismel imi ulac iγeblan ixus daγen wakud drus-asen . 

Aseqdec n yisentel d tafukest i d-yeglan s waṭas deg ungal «tettḍili-d ur d 

keččem » yessaweḍ wuṭug n yisentel γer 70%, nekkes-d kra deg-sen» . 

-Tasleḍt tasentalent i wungal« Aɛeciw n tmes» n Lynda koudeche, sɣur 

Radia Djarrout, tesdawit n Bgayet 2015 .

Deg tezrawt-a tewwi-d awal γef ungal d-tura Lynda Kuodache « Aԑecciw 

n tmes» seld mi s tegga tasleḍt tasentalant i wungal s usenned γer kra n tarrayin 

n kra n yinagmayen J.T. Richard, Salḥi M.A . Akked Bachlard, tazrawt-a tebḍa 

γef sin n yiḥricen, deg uhric wis sin deg-s teԑreḍ ad terr γef yisteqsiyen i d- tefka 

deg tazwara, tefka-d akk isental yijmaԑ wungal syin akin teffeγ-d s usentel 

agejdan, dtignatin i teddar tmeṭṭut deg tmetti taqbaylit . 

Imi tanagalt deg ungal-is, ur texullef ara tilawt, tulles-d ayen tedder

tmeṭṭut taqbaylit deg yiwet n tallit d tin i wumi ttwakkassen izerfan-is, d tin 

yettwaḥqren ama seg tmeṭṭut γer tmeṭṭut. Akken i tegga Lğuher i Faḍma, ama 

seg tama n urgarz am Dda Qasi iḥeqren tameṭṭut n gma-s . 

Syen akkin tugnatin iγef d-tԑedda tmeṭṭut deg yineḍḍaruyen n wungal am 

berru, tiderwect, Qasi i yetԑeddan γef yili-is n gma-s, zzwaj d umγer mbla lebγi 

n Wezna.

Snat n tlufa i yefγen i tilawt, anda treṣṣa laḥmala gar tnuḍin, daγen takna 

imi Ǧamila d Faḍma myeḥmalent γes d tinuḍin, Wazna d Ëammama ixulfen 

udem n tekna .

 Deg ungal-a ur d-iban ara Wazal i tesԑa tmeṭṭut tatrart, acku yewwi-d γef 

tmeṭṭut temensayt, tangla-d s umaynut deg wayen yerzen asentel n tmeṭṭut imi   

dayen iteddar tmeṭṭut taqbaylit seld timmunent i d-tules s tidet . 

Lynda Koudache, tessaweḍ ad terr ungal aqbayli d unti, tesbgen-d s tidet 

iḥulfan n tmeṭṭut . 

«Aleqqid i d-yettuγalen s tuget deg tezlatin n Lounis Ait Menguellet», 

sγur Choura Tasaadit, Boutaous Naima tasdawit n Bgayet, 2007, 2008  .  

 Deg tezrawt- a yella-d wawal γef tuγalin n uleqqid deg tezlatin n Lounis 

Ait Menguellet imi tizlatin-is d aγbalu i yidles aqbayli d tutlayt n tmaziγt s 

umata.

Deg leqdic n tezrawt-a yella-d usteqsi γef temsalt i d-yettuγlan deg 

tezlatin n umedyaz-a,   tuget deg- sent ttmeslayent-d γef ubrir, i yettidir umdan 

deg yal tamsalt ama deg tayri ama deg tmetti neγ deg tsertit atg, aya yella-d deg 

6 n tezlatin i wumi gan taslḍt di yal taγult. 

 Deg tesleḍt ur d- wwin ara awal γef tfalsafit d temsullest i isemres s waṭas 

deg tmedyezt-is annect-a ur ten- yerzi ara, annar n unaẓur d annar wessiԑen d ilel 

lqayen imi yeldi tiwwura i yal yiwen i yebγen ad yeg tazrawt fell-as . 

-Akayed n Master« Asmmunyet asentalen deg ungalˮ Aseddawen deg urebbi n 

wussenˮ n Xalifi Mhenni» Sγur Badji Ouzna, tasdawit n Bgayet 2016/2017 . 

Deg tezrawt-a i tegga tnelmadt Badji Ouzna,γef usmunyet asentalen deg 

ungal « Aseddawen deg urebbi n wussan » n Xalifi Mhenni, tessaweḍ γer 

yigemmaḍ s tesleḍt tasenatlant tufa-d dakan amaru imeslay-d γef waṭas n temsal 

iceγben amdan,isentel deg ungal-a sԑan akk assaγ gar-asen,tiktiwin u umaru d 

tusridin s tutlayt isahlen d tin issexdamen yemdanen deg tudert n yall-ass .

Deg tezrawt-a yella-d wawal s telqay γef sin n yisental d igejadanen anda 

ad naf amaru yerra lwelha-ines γer tudert tamagnut n yisddawanen, deg i d -

yemeslay γef tirga-nsen d iγeblan-nsen, ulac amaru id- yemselayen fell-as, taluft 

-nniḍen terza takerḍa n yimdanen i d-inulfan taggara-ya deg tmetti . 

Γas ma ungl-a yewwi-d daγen isental yecban lḥif d laẓ deg tmurt…atg, d 

acu kan azal yefka-as-t i sin n yisental-a imaynuten .

7. Tamukrist

Seld taγuri- nneγ i wungal n Dihya Lwiz « Gar igenni d tmurt » neffeɣ-d s 

usteqsi -a  iɣef tbed tezrawt- nneɣ s teẓri tasentalant, ad nẓer  

Dacu-ten yisentel  iɣef d-yewwi wungal-a «Gar igenni d tmurt » n Dihiya  

Lwiz ?

Dacu-t usentel agejdan ?

Acu n umaynut i d-tewwi deg yisental-is ?

8. Turdiwin

 Iwakken ad d- nessiweḍ tazrawt- nneγ γer yiswi-ines ad d- nefk turdiwin i 

tmukrist n tezrawt- nneγ ;

- D ayen i tedder tnagalt i d- tura deg ungal-is ;

- Tettales-d ayen yeḍran i wiyeḍ tesḥasse,dɣa tura-t-id deg ungal ; 

- D tajmilt i ḥed;  

-Tulles-d tignatin  ideg teddar tmeṭṭut taqbaylit n zik;  

- D asebgen n wassaγ yellan ger tira d ccfawat; 

- D asḥissef deg wanda i d-teggra tmurt-is, id-tura d ungal. 

   9.Uguren  i d -nemlal deg umahil-nneɣ :  

     Ulac win ara  yeggen leqdic ur d-yettmagar ara uguren ,  ɣef waya ula d 

nekkni ur aɣ- zglen ara gar-asen :

-Ungal -a damaynut ulac leqdicatt fell-as.

-Ugur n tsuqilt seg tutlayt n tefransist ɣer tutlayt n tmaziɣt, i wayen neɣra deg  

yidlisen nteẓri yellan s tefransist kan . 

Taggrayt

 Deg yixef-a nemmeslay-d ɣef yiferdisen n tesnarrayt n tezrawt- nneɣ, anda i d-

nessegza ayen akk icudden ɣer usentel n leqdic-nneɣ . 

Ixef i d-iteddun ad d-yili ɣef teẓri . 



Ixef wis sin :

Tiẓri 

Tazwart:

Deg yixef-a, ad d-nemmeslay γef umezruy n tsekla taqbaylit seg timawit 

γer tira, syin akkin ad nԑeddi γer tbadutin n wungal, γer taggara ad d-nemmeslay  

γef usentel d wid i iqedcen  fell-as. 

1.Tasekla tamaziγt seg timawit γer tira: 

«Ma nezzi tamuγli-nneγ γer leqrun yezrin ad d-naf d akken

timawit d allal amezwaru n taywalt ɣef tira,i isemres umdan amezwaru

iwakken ad d-yessiweḍ izen. » (GOETZ, 2010, 19) 1

Tasekla taqbaylit d timawit s tewsatin-is, ur ssinent ara abrid

n tira d tid yettruêun seg yimi γer tmeẓẓuγt γas akken imaziγen n

zik ttwassnen s tira n tifinaγ, deg unnar-a ad d-naf H.Basset: «d tulawin i

yettwasnen s tira n tfinaɣ i yettilin deg tenniri. » (BASSET, 2012, 25)2, maca

ur semrasen ara tira-a akken i

d -yenna S. Chaker: « ma nuγal γer umezruy n yimaziγen ad naf deg

tasut tis 6, uqbel talalit n Sidna ƹisa, tafriqt ugafa tettwassen s tira

talibit, maca imaziγen ur smarsen ara tira- yagi. » (CHAKER S,

1992, 17/18) 3 ur wiḍen ara akken ad arun tasekla-nsen d tin

1
Goetz (V.) De l’oral à l’écrit, Amiens, 2010, pp19. «Le premier mode de communication entre les être humaine,

l’oralité est une pratique bien plus ancienne, que l’écriture, l’Homo Habilis deux million d’années. »

2BASSET. (H.) Le Berbère et sa langue, Tahat, 2012, Alger, pp.25. « Ce sont surtout les femmes qui écrivent

le tifinagh, elles sont, chez. Les Touareg, particulièrement émane capées et plus lettrées que les hommes.»

3 CHAKER. (S), La naissance d’une littérature écrite le cas berbères(Kabylie), in bulletin des études

africaines, Inalco : 1992IX (17/18). « Les berbères possèdent depuis l’Antiquité un système d’écriture qui leur

propre. Témoignages épigraphiques les plus anciens semblent pouvoir être datés du VI siècle cet alphabet, dit

"libyco-berbère "».



Ixef  wis sin                                                                          tiẓri 

23

yeddren deg ccwfawat rnu γur-s timetti d tin icudden γer timawit,

ad d-naf D.Abrous deg umagrad i d-tura tenna-d dakken : « tsakla

taqburt taqbaylit tella d tasekla timawit, tcudd s waṭas γer tuddert n

tsekla tmetti, tebḍa γef waṭas n tewsatin:tamedyezt , timucuha,

icewwiqen n leɛwayed, inzan, timsaɛraqt, tuγac n

uzuzen » (ABROUS D) 4

S wakka i d-telḥa tsekla d timawit armi d tasut tis 19, tiwsatin

n tsekla kecment abrid n tira s ufus n yiserdasen irumyen akked

yimrabḍen gar-asen A. Hanotaux «i d-igemren, isefra n tmurt n

leqbayel, azal n 621 n ysefra i yesɛan ger 4 ar 32 n yifyar, ttwajerden s 

taltinit akked d yeskilen n teɛrabt yettwasuɣlen» (NACIB, sd, 09)5 imi iswi-

nsen mačččçi d aḥraz n tsekla maca iwakken ad d-gzun timetti

taqbaylit amek tuddes d wamek tettidir, iwakken ad d-sγelben fell-

asen ugar, akken id- yenna S. Chaker « yinig almi d-tewwed tallit

n temharsa akked d tezrirt tameqqrant n uγerbaz d yidles Afransis,

γer lbarrani i d-yewwin afares aḥeqqani n tsekla yuran s tmaziγt »

(CHAKER.S, 2006/21)6 seg yimiren yeldi ubrid i tira n tsekla

4
ABROUS. (D.), La littérature kabyle, sur www.centrederecherche.fr/littérature-kabyleHtml, consulte le

14/4/2018 « la littérature kabyle ancienne était une littérature essentiellement orale, intimement liée a la vie

sociale elle se ramifiait en plusieurs genres : la poésie, le conte, les chants de travail (chants des travaux

agricoles, chants de la meule …), chant rituels, proverbes, devinette, comptines.».

5NACIB, (Y.) Anthologie de la poésie Kabyle, « ZYRIAB, Alger, sd, pp 09, « l’auteur a ressemblée 621

pièces de 4 a 32 vers qu’il a transcrites en caractère arabes et latin et traduites. ».

6.CHAKE R(S.) Etudes littéraires Africaines, Littérature berbère. 2006/21, pp 11« il faut donc attendre la

période coloniale et la très forte influence de l’école de la culture Française, pour que naisse une véritable

production littéraire écrite en langue berbère. ».

tamaziγt, teslul-d yid-s tiwsatin timaynutin yuran am ungal d

umezgun yuran .

Akken neẓra, tira d tin yesɛan azal d amuqqran deg uḥraz n yiḍrisen n 

timawit d useḥbiber fell-sen, d allal i nezmer ad neseqdec iwakken ad neḥrez 

ayen i d-ǧǧan lejdud-nnaɣ, deg uḥric-a ad d-naf V.GOETZ tenna-d « Tira d allal

awḥid n weḥraz n yemslayen d useɛdi-nsen » (GOETZ, 48, 2010)7

2. Tasekla yuran:

Tasekla yuran, d tasekla i d-yettilin s dtawil n tira, taywalt deg-s d

tarusridt. Azenziγ-a i d-yessebganen aya: ameskar  aqeddic  imeγri(

BOUAMARA K, 2007, 20)8

3.Tiwsatin n tsekla yuran

Gar tewsatin-a n tsekla yuran, ad d-naf ukuẓ n tewsatin-a :  tamedyezt yuran, 

amezgun, tullist d wungal .

3-1-Amezgun:

Tawsit-a taseklant tban-d deg yiseggasen n 40, d unulfu n wayen iwumi

qqaren amezgun n Radyu, deg tallit-a daɣen yella-d uḍris n Belɛid At Ɛli 

Afenǧal n lqahwa . 

Muḥya, gar wid yettwassnen aṭas s tewsit-a, anda i d-yettawi deg tecqufin 

n umezgun tiberraniyin am tid n Brecht, Moliére, ...

3-2-Tullist:

Tullisin timezwura i d-yellan s teqbaylit llant-d s ɣur Belɛid At Ɛli, deg 

yiseggasen 40 .

3-3-Ungal:

7GOETZ(V.) op, cite, pp 48. «L’écriture était le seul moyen de conserver la parole est le transmettre.»

8
BOUAMARA (K.), Qu’en est-i actuellement la littérature algérienne d’expression amazigh de Kabylie,

timuzgha, revue du HCA, N14, Alger, 2007.

Tawsit-a daɣen tban-d ɣur Belɛid At Ɛli deg yiseggasen n 40, s uḍris n 

« Lwali n Wudrar». (AMEZIANE A, 2008-2009, 68)9

4.Tawsit n ungal

4-1. Tabadut n wungal:

Gar tewsatin n tsekla yuran tatrart ad d-naf tawsit n wungal, aṭas n 

yimusnawen i d-yewwin fell-as ger-sen Salḥi (M.A), encyclopedie la rousse,

Asegzawal n Robert, Pierre- Louis Rey.

Deg Usegzawal SALḤI (M.A) yesbadu-d ungal « D tawsit n tsekla, ungal

ur yaԑdil ara netta d tallest, Ungal d aḍris γezzifen, ma¨či am tullist. Tin γur-s,

ṭṭuquten deg-s iwudam, yarna tasiwelt-ines tecbek nnig n tin n tullist. » (SALḤI 

M.A, 73, 2012) 10

Rey Pierre -Louis yettwali ungal, « d talγa tamagnut am waken d imersi n tesrit 

d aγezfan, i d- yeffγen deg usugen d allus n yiwet n tmacahut deg-s iwudam »11

Ma lencyclopedie Larouss « D amersi n usugen yettwasbedde s wullis

tasleḍt n wafrayen, d uskunay n tilawt, akked d wayen yaԑnan tanefsit n 

yemdanen yemgaraden. »12

9 AMEZIANE (A.), Tradition et renouvellement dans la littérature kabyle, Thèse de doctorat, Inalco, 2008/2009,

pp66.

10SALḤI (M.A.),  Asegzawal ameẓẓyan n tsekla , l’odyssée, 2012, pp73.

11
Djerroud(R),  Aktay n Master, Tasleḍt tasentalant i wungal n Lynda koudache « Aԑecciw n tmes  » Bgayet, 

2015/2016,pp 19 .

12 http://www.larousse.fr/encyclopedie/divers/roman/88882,consulte le 14/4/2018, « œuvre d’imagination

constituée par un récit en prose d’une certaine longueur, dont l’intérêt est dans la narration d’aventure, l’études

de mœurs ou de caractère, l’analyse de sentiment ou de passions, la représentation du réel ou de divers donne

objectives et subjective, genres littéraire regroupant les ouvre s qui présentent ces caractéristiques. » .

Ma deg Umawal n Rober yenna-d « ungal d yiwet n talγa γezzifen usugen 

s tesrit yettağğan imeγri ad d- yidir deg wadeg n yiwudam i d -yefkan udem n 

tilawt amek tella tnefsit -nsen d wayen iḍerrun yid-sen. »13

Ilmend n tibadutin-a, ungal d tawsit n tsekla yuran i d- yufraren

deg tallit-a tamirant s talγa taγezfant, deg-s amaru yettawi-d γef

usugen neγ kra n

yineḍruyen yellan deg tilawt .

4-2. Tisekkiwin n ungal:

 Ungal d win yesɛan aṭas n teskiwin, yal tasekka temgarad ɣef tayeḍ imi yal 

yiwet ɣef wacu i d- tettawi gar tsekkiwin-a ad naf : 

4-2-1-Ungal n umezruy

  ungal-a d win i d - yettawin ɣef yizri, udmawen deg ungal-a d wid 

yeqnen ɣer tilawt, imi amyaru yettaɛraḍ ad d-isider imdanen yellan deg uemzruy 

ad d -yeɛreḍ ad ten- id- yawwi seg tallit yettwattun ɣer tallit anda ad t-yissin 

imeɣri .14

13 PAUL. (R.) in Raimond, le roman 2eme Ed, Armand colline, Paris.2005.pp19 « le roman est une œuvre

imagination en prose, assez longue, qui présente et fait vivre dans un milieu des personnages données comme

réel, nous fait connaitre leur psychologie, leur destin, et leur aventures. »

14 http : www.espacefrancais.com

     Deg segzawal n uzγan aseklan, ungal n umezruy d tadyant i d-newwi deg 

umezruy anda i lant tedyanin sɛant azal, yezmer ad yili d asugen d acu yugem-tt-

id deg tilawt. D taɣawsa teḍra. Iban-d deg Fransa. (2004:190)15

4-2-2-Ungal n tmeddurt:

Deg ungal-a amyaru d netta i d amalas, yessexdam udmawen n tilawt,

yettales-d taḥekayt-is i imeɣri s udem amezwaru. (Cit) 16

4-2-3-Ungal n usaru

     d aɣen deg usegzawal n tsekla, d ungal i yettilin deg yiɣmisen neɣ deg 

tesɣunin, i d-yettawin ɣef  isura .(2004:190) 17

4-2-4-Ungal aberkan

Deg usegzawal n tezγent taseklant, d ungal anda ad naf tigawin-ines fɣent i tilawt, 

d asugen .(2004:191)18

4-2-5-Ungal s tebratin

    D ungal anda iwudem d tawin-d ɣef wayen i ten -iḥuzen s usemres n wallal n 

tebrat, ad d-yisiweḍ izen i win yittilin dima ɣer tama-s,ad yeḥulfu am wakken yella 

udiwenni ger-asen .(cit) 19

4-3. Talalit n wungal s tutlayt taqbaylit:

Ma nemmuqel iẓuran n wungal aqbayli ad t-id-naf yettuγal γer

yiseggasen n 40, ungal amezwaru i yuran s ufus n Belԑid At Ali «

lwali n wudrar», i tikelt tamezwarut ad d- yaru s tutlayt n teqbaylit

akken i d yenna : BOUAMARA K. «ittafttaren n Belɛid At ɛli ungal

15 Joelle Gardes Tamine.Marie -claude Hubert, Dictionaire de la critique littéraire, Paris, 2004, pp190 .

16 http:www.espacefrancais.com

17 Joelle garde taminec, Marie-claude hubert, Dictionaire de la critique littéraire, Paris, 2004, pp190.

18 Ibid.pp, 191.

19
www.espacefrancais.com

amezwaru i yuran s teqbaylit »( BOUAMARA K.14, 2007) 20 ,ad d-

naf γer tama-ines Ameziane A. deg tezrawt-ines n duktura

«tradition et renouvellement dans la litterarture kabyle» «isebgen-d d

akken ungal amezwaru d win i yura Belԑid At ɛli «Lwali n udrar»

deg iseggasen n 1940, d win yesԑan tulmissin n wungal»

(AMEZYENE A. 2008) 21.

Syin akkin yebda yettemhaz wungal aqbayli seg useggas 1981, deg

tallit-a yeffeγ-d wungal n Aellic R. s wudem unṣib «Asfel» deg

isegassen 1990 γer tizi n wass-a aṭas i d-ibanen deg unnar n tira n

wungal am Brahim Tazaγrt «Salas D Nuğa», Saԑid Saԑdi«Askuti»,

Amar Mezdad« Iḍ d wass», Salem Zinnia «Tafrara », yal yiwen

seg-sen γef wacu i d-yewwi, maca asentel yecban tumast d win

yugten, imi teffeγ Fransa deg tmurt-nneγ, yella-d wugdel sγur

udabu ireṣṣan tutlayt n taԑrabt γef uzref n tmaziγt

.

Ma d ayen yerzan tira tawetmant ad d-naf d tin i d-ibanen

deg useggas 1947 γef ufus n Tawes Amruc i yuran ungal amezwaru

« Jacinthe noire» d tameṭṭut tamezwarut taqbaylit i d- yessufeγn

ungal-a s tutlayt tafransist, wis-sin deg useggas 1969 « la rue des

20 BOUMARA. (k.), op, cite, N14, Alger, « les cahier de Belaid est le premier œuvre littéraire écrite en

tamazight .»

21 AMEZYENE. (A), tradition et renouvellement dans le roman kabyle, du genre aux procédés, Mémoire de

DEA .

tombourins.(HADDADDU M.A.28, 2009) 22 ma deg tira s tutlayt

taqbaylit ad d -naf, Lynda koudache i d-yuran ungal amezwaru unti

«aԑecciw n tmes», s tutlayt n teqbaylit, s yin akkin teffer-d abrid-is

Dihya Lwiz i d- yuran d aɣen s teqbaylit ungal amezwaru s wuzwel

« Gar igenni d tmurt », ma nger tamawt deg tira-a tawetmant n

ungal s tutlayt n teqbaylit, ad d-naf d tin ur nuggit ara yezmer

annect-a yettuγal γer waṭas n temsal ger-asent: tignatin ideg

teddar tmeṭṭut taqbaylit n zik γer tizi n wass, d tin i d-iԑeddan deg

lḥers meqqran, tella tettewaḥqar deg tmetti ur d as-tettunefk ara

tugnit iwakken ad d-taru, neɣ ad  teɣɣer, ad d-naf d tin yettwarkḍen 

deg yal tama, yettwakkes-as uzref-ines, maca tuki-d tuɣel tettnaγ

iwakken ad d-tessukkes izarfan-is, ama s tira neɣ s wayen-

nniḍen.

5. Tabadut n usentel

Ur nezmir ara ad neg tasleḍt tasentalent ma ur neẓri ara d acu i

d asentel neγ ayen icudden γer-s, amek i yettunefk fell-aγ iwakken

ad neg tasleḍt tasentalant i wungal « Gar igenni d tmurt » i d -tura

tnagalt, Dihya Lwiz .

Aṭas n tbadutin i d- yellan γef wawal asentel ger tbadutin-a ad

d-naf, tin n Veronique tenna-d « asentel d ajgu n tẓekka tasklant

22 HADDADDU (M.), (A.), introduction a littérature berbère, HCA, 2009, pp28. « Comme écrivain, Taos

Amrouche été la première femme Algérienne à publier, en 1947, un Roman, Jacinthe niore.son deuxième

roman, Rué des tambourins (1969) »



Ixef  wis sin                                                                          tiẓri 

30

yettara-tt tameẓlant yesluγ-itt umaru yakkan neγ ssukusent-id s

tezγal, asentel d taγelledt i γef ttezzin yissuγal n tsekka tameẓlan»23

Iwakken ad d-naf yiwen n usentel amatu ilmend n BOUAMARA

K. «nesseqdec aṭas n yilqiden iwakken ad d-naf yiwen n usentel

amatu, tikwal nesseqdec yiwen n ulqid iwakken ad d-naf isental

yemgaraden » (BOUAMARA K. 2004, 109) 24

Tamuγli n Dubrovsky yettwali d akken: « asentel ur yelli d kra-

nniḍen ala tiɣemmi tafrayant n yal tirmit tamdanant, deg uswir anda i

d-teggar assaɣen igejdanen n tilin, annect-a yebγa ad d-yini amek

yettidir ayen i t-icudden γer umaḍal, γer yimdanen, akked Rebbi » 25

Ma deg lwelha n Barthes yettwali asentel « d ayen i d-

yettuγalen deg uḍris, ur yettban ara, asentel d allus, yettusemma

yettuγal-d s waṭas deg yimersi allus-a yessenfalay-d yiwen n ufran

23  Banouche(L.) ,  Gaouaui(S),. Tasleḍt tasentalant i tmedyazt timawit n tlawin n taddart Semmache,  Bgayet, 

2016, PP 39

24 BOUAMARA (K.), Si Lbachir Amellah (1861- 1930), un poète chanteur célèbre de Kabylie, Talantikit,

Bejaia, 2004, pp 109. «…On utilise des motifs différentes pour traiter en quelque sorte un même thème

générale, un thème de prédilection pour le poète ou tout simplement en vogue ou le contraire un même motif

pour traiter différente thèmes. »

25 http://www.persee.fr/web/revues/home/prescript/article/comm_0588-8018_1988_num_47_1_1707, le thème

selon la critique thématique, consulte le 14/4/2018, « […] le thème est rien d’autre que la coloration affective

de tout expérience humaine, au niveau ou elle met en jeu la relation fondamentales de l’existence, c’est-a-dire

la façon particulière dont chaque homme vit sont rapport au monde au autre et a Dieu (…) »



Ixef  wis sin                                                                          tiẓri 

31

anili asentel d akmam acku yeskanay-d kra n tγariwin n tanga asentel

yezmer ad d-yawi akk yiwen n unagraw n wazalen . ».26

Ma d SALḤI (M.A), ɣur-s «Yal aḍris yettawi-d ɣef kra, yal aḍris s 

usentel-is. Tikwal yeshel ad t-yefhem yimeɣri war ugur, tikwal yettas-d yewɛar. 

Yettishil neɣ yettaɛar ufham n usentel ilmend n ubrid i yefren umeskar amek ara 

t-yebnu deg uḍris. » (SALḤI .M.A, 2015, 38) 27

Deg Usegzawal n tsekla (2010:474), asentel d ayen i nettmeslay s tsekla

akked d iferdisen i d-yettefɣen n ugbur deg talɣa yetteflalin deg yiwen neɣ ugar 

n yidlisen.28

6. Tabadut n ulqid

Awal alqid yuγ amḍiq agejdan deg tesleḍt tasentalant imi d awal i

nezmer ad nsenned ɣur-s deg tesleḍt-a iwakken ad iban usentel iγef

d- yewwi, ma nuda ihi γef waya ad d- naf aṭas n wid i d-

yemmeslayen fell-as.

26
http://www.persee.fr/web/revues/home/prescript/article/comm_0588-8018_1988_num_47_1_1707, le thème

selon la critique thématique, consulte le 14/4/2018, « Le thème est itératif, c'est-à-dire qu'il est répété tout au

long de l'œuvre (...) il constitue, par sa répétition même, l'expression d'un choix existentiel (...). Le thème est

Substantiel, il met en jeu une attitude à l'égard de certaines qualités de la matière (...).Le thème

Supporte tout un système de valeurs.»

27 SALḤI (M.A), kra n tsura n tγuri n tsekla, Tira, 2015, Sb 38.

28
Dictionnaire du littérature(2010,474) «le thème désigne le sujet dont on parle et donc, en littérature, toutes

sortes d’éléments de contenu ou de forme qui apparaissent dans une ou plusieurs œuvre»

(TODOROV T.)(OSWALD D.) Nnan-d: « alqid yesԑa adeg agejdan

deg tesleḍt tasentalant, yal tikkelt nettnadi ad nebḍu tagruma n

uḍris γer tayunin timeẓyanin nettnadi akken ad nẓer tasleḍt γer lebԑid, γer 

Tomachevski yerra-t γer usumer yal asummer yesԑa ilqiden. »(TODOROV 

T.)(OSWALD D.) (1972, 280, 281)29

Deg Usegzawal n tsekla (2010:497) asentel d ayen i nettmeslay s tsekla

akked d iferdisen i d-yetttefen n ugbur deg tala yetteflalin deg yiwen neɣ ugar n 

yidlisen30

7. Tamgarda yellan gar ulqid d usentel

Гer Galant -Pernet (P),  (1998 -111), Tessemgared gar usentel d ulqqid d

useγru tettwali «Alqqid d usentel d win yemgaraden deg talγa dteγzi », «alqqid» 

yezdi deg tsekla yettilin d asefru neγ d tamacahut neγ ad t- naf d win i d -

yettuγalen deg wammud isental d wid yettilin s tuget deg usuddes anemkan n 

yiwet n tsekka «aseγru »d win ur dimmalen yiwet n tsekka d useddes atwili n 

udris maca  d azenziγ anamkan31

8. Tazγent tasentalant :

29
MESSARE (S) , HANA (T), taggara n turagt ,Taslet tasentalant i tmeyazt n ucennay BuǧemɛaAgraw, (2011, 

202) Bgayet, Sb 39. Todorov T et OSWALD D, « Dictionnaire encyclopédique des science du langage »1972,

pp (280 .281), « Le motif joue un rôle centrale , comme le thème dans l’analyse thématique ou a toujours ,

chercher a découper l’ensemble d’un texte en unité plus petites et plus intelligible ( …) ou chercher a pousser

l’analyse de plus en plus loin . Timachevsk, allait jusqu'à la proposition « chaque proposition possède son propre

motif » .

30 Dictionnaire du littérature. (2010,497), « le thème désigne le sujet dont on parle et donc, en littérature toute

sortes d’élément de contenu ou de forme qui apparaissent dans une ou plusieurs ouvre »,

31BEN ḤAMMUCHE.Brahim, taggara n turagt, Awal ɣef tezlatin n ucennay Ɛalawa Zarruqi 1945-1968, Bgayet, 

2001/2002,Sb 47.

     Tazγent tasentalant d tarrayt n tesleḍt n tsekla i yebnan γef tmiḍrant n usentel

i d- yesnulfa Gaston Bachelard (1884-1962), γer-s netta taγult n tira d annar n 

usnulfu anda amaru ad d-imud tugna tagejdant n udlis, gar yimusnawen

yetwasnen ad nebder: Jean Pierre Richard, Poulet Starobinsky, Rousset, et Jean

Paul weber, anaw n tezɣent tasentalant d asentel. 

     Azɣan asentalan akken yettwali SALḤI M.A , yefreq ɣef sin n yibardan, « 

deg ubrid amezwaru, walant kra n yimusnawen (gar-asen Bachlard) d tasleḍ n 

uẓeṭṭa n tikta d wamek ttbeddilent talɣiwin n usentel deg wayen yura umeskar 

neɣ deg wayen uran deg yiwen n zzman (neɣ deg unsay). Deg ubrid wis-sin, 

ttwalint imusna-wen wiyaḍ d asleḍ n wassaɣen yettilin gar uẓeṭṭa n tikta d tsugn-

a n  umeskar (neɣ n uɣerbaz aseklan). (SALḤI M.A, 39)32

Ma d tamuγli i d -yefka daγen deg Usegzawal ameẓẓyan n tsekla γef 

usentel « di tesleḍt taseklant awal» asentel« immal-d takti  (am tayri, am yinig, 

am ttar, am tmettant, atg.) Iγɣf d-yewwi uḍris. Yettban-d usentel n udris ama 

deg uẓeṭṭa wawalen (awalen, mqaraben deg unamek) ama deg uẓeṭṭa anamkan 

(tifyar d tugniwin n uγanib,  mqarabent deg unamek). » (SALḤI M.A, 40)33

9. Azɣan n tsekla

D tesleḍt n yiḍrisen n tsekla, yezmer ad yili ɣef wayen icuden

ɣur-s am unamek ,neɣ talɣa d tutlayt, yezmer ad yili d ayen-nniḍen

am tudert n umaru d tikta n tallit deg yella.(SALḤI M.A , 2015, 22) 34

32
SALḤI (M.A), kra n tsura n tγuri n tsekla, tira, 2015, pp 39.

33
 SALḤI (M.A), Asegzawal ameẓẓyan n  tsek la, L’odyssée, 2012, pp 40 .

34
Ibid,Tira, 2015, pp22 .

9-1.Azγan

D tasleḍt n yiḍrisen n tsekla, Tasleḍt-a tezmer ad tili γef

unamek, γef talγa, γef tutlayt. Tezmer diγen ad tili γef wassaγen gar

yiḍrisen, γef wassaγen gar yiḍrisen d tmetti -nneɣ d umezruy, γef

wassaγen gar tikta d tesnakta d tsekla.

Llan tlata n lesnaf n uzγen :( SALḤI M.A, 2015, 44)35

9-1-1.Azγan aγmisan:

yittili deg yaγmisen, deg-s yettili uzaraf yeqqar-d ma yelha neγ ur yelhi ara uḍris 

n tsekla i yeγra,  ittakk-d rray-is . 

9-1-2-Azγan n yimesnulfuyen :

d rray n umesnulfuy γef uḍlis n umesnulfu - niḍen.

9-1-3.Azγan asdawan :

Deg-s ur yettili ara uzaraf .

Iswi-ines d tasledt n uḍris n tsekla  

. 9-1-4.Azγan amaynut  

  1 - D azγen i d-ibanen di lqern wis 20 (abeԑda deg yiseggasen n 50 akk d 60   

di tmura n uruba (abaԑda tamurt n fransa) Azγen-agi, yegla-d s tikta timeynutin i 

35
SALḤI (M.A),op,cit, L’odyssée,  2012, pp 44 .  

tesledt n uḍris s timmad-is (amek yeddes uḍris n tsekla )maci γef tesledt n 

wassaγen gar uḍris d wayen yellan berra i uḍris ( ama d tudert d tnefsit n umaru 

ama d timetti ama d amezruy ).

2- Amek ad yeɣɣer  yiwen  asentel n uḍris : 

-Akken yiwen ad i siweḍ ad iɣer asentel n uḍris SALḤI M.A, yefka-d kraḍ n 

yiberdan:

-Ad yewwet ad yefhem awalen iɣef yebna usentel n uḍris, syin akin ad yaɛreḍ ad 

yessefhem assaɣen yellan gar-asen. 

-Ad yewwet ad yefhem inumak i d- yettuɣalen (neɣ i itṭuqten ) deg uḍris . 

-Ad yefhem azal n tugniwin (am tkanit, am tumnayt, am taydisemt) i d-yettawin

ɣef unamek n uḍris (SALḤI M.A, 2015, 39)36

3-Akken diɣen ɣur-s,  azal n tɣuri tasentalant yettban-d deg kraḍ n temsal: 

-deg usefhem n tmuɣli n umeskar d wamek yexdem akken ad yawi ɣef usentel- 

nni n uḍris . 

-Deg wassaɣ n umeskar d wamek i d-wwin yakan wiyaḍ (deg unsay n 

tsekla-s) ɣef usentel-nni. 

-Deg wacu yaɛdel d wacu i deg yemgarad umaru ɣef wiyaḍ (labaɛda wid n 

lweqt-is) deg usenfali n usentel-nni ɣef i d-yewwi uḍris-ines (SALḤI M.A, 

2015, 40)37

Taggrayt

36
 SALḤI( M,A.) ,op,cit, L’odyssée, 2012.pp 44 .  

37
 SALḤI( M,A.) ,op,cit,tira,2015,pp40. 



Ixef  wis sin                                                                          tiẓri 

36

        Гer taggara n yixef-a, newwi-d awal γef tiggin n tsekla taqbaylit d wamek i 

d-yella ubrid-ines seg timawit γer tira. Syin akkin nemmeslay-d γef tsekla yran   

d tewsatin-ines yemgaraden, akken daγen i d-newwi awal γef tsekkiwin n 

wungal d tbadutin-ines, nefka-d kra n tbadutin n usentel d ulqid d temgarda

yellan gar -sen, ma deg uferdis aneggaru newwi-d awal γef, tesledt tasentalan, 

tezγent tasentalan.  

Ixef i d-teddun ad d-yili γef tesledt tasentalant.



Ixef wis krad :

Tasleḍt 

Tazwart

       Deg yixef-a, ad d-nessisen tasleḍt i negga i wungal «Gar igenni d tmurt» s 

usenned γer teẓri n Muḥend Akli Salḥi i d-yemmeslayen s telqayt γef tezγent 

tasentalant, anda isenned γer waṭas n yinagmayen yemxalafen. Ihi γef waken i d- 

nenna deg tazwara, ad d- nekkes isental inaddayen iγef d-tewwi tnagalt, γer 

taggara, ad d- nessuffeγ asentel agejdan n wungal. 

1. Isentel inaddayen

      Ad naf d akken isental iγef d-yewwi wungal d isentel i yellan deg tmetti 

taqbaylit ladγa taqburt, tuget n yinḍaruyen llan-d gar Uqbu d Bgayet.  

1.1. Tameḥqranit ideg tedder tmeṭṭut taqbaylit n zik 

      Deg tmetti taqbaylit n zik tameṭṭut d tin yettewaḥeqren deg waṭas n temsal,  

ur tesԑi ara izerfan ad d- tnaf d tin iԑetben d tin isebren, ula d aṭṭan ma tuḍen ur 

tesԑi ara azref iwakken ad  truḥ γer sbiṭar,  yewwi-d fell-as kan ad teṣber, acku 

deg tmetti taqbaylit n zik d lԑib tameṭṭut ad teffeγ, ttaran-tt kan i uxxam d ttrebya 

n dderya, akka i teḍra i Zehra d waṭas am nettat imi tesԑa 15 n yiseggasen deg 

laԑmer-is, tuḍen tewweḍ γer tizi n lmut maca yugi-yas xali-s ad truḥ γer sbiṭer 

armi taԑya yemma-s deg uḥellel . 

« Deg uxxam ur ẓrin ara d acu ara xedmen, dγa teḍleb yemma deg xali akken ad 

iyi-awi γer sbiṭar n Weqbu, yugi, imi zik d lԑib ad truh tmeṭṭut γer ṭbib neγ γer 

sbiṭar akken tebγu tahlek neγ tenṭer.» sb22

«Yeṭṭef -iyi lahlak win ur nettugad Rebbi ur zmireγ ad kkreγ neγ ad beddeɣ. » 

sb22

 armi s uḥellel i tt-yewwi xali-s γer sbiṭar n Uqbu, syin akkin ceyԑen-tt γer 

Bgayet , anda akked temlal d Marie i yellan γer yidis-is , armi d-ass i d-teffeγ, 

tsellek-itt-id deg lmut.

« Ad -as-d ḥkuγ amek iyi-d sukkes seg lmut, mi i yiğğan, nettat d xalli deg sbiṭar 

n Bgayet, nwan dayen wḍaγ ussan-iw. » sb27

     D Marie kan i d-tufa γer yidis-is, tlul-d tayri gar-asent γas akken d tarumit  

imi yiwen ur d-yeseteqsa fell-as mi nwan tewweḍ ussan-is, tella-as am yimma-s 

neγ ugar imi tessukkes-itt-id gar yifassen n lmut, teqqim γer tama-s,  armi d  ass 

ideg d-teffeγ seg sbiṭar,  sya i tebda tmacahut n Zehra .   

1.2. Lḥif 

     Tiwaculin n zik tuget seg-sent ԑacent deg lḥif ladγa deg tudrin, imi deg 

twacult d argaz kan iγef i d-yewwi ad yaxdem  akken  ad d-yesker tawacult-is,  

ur d-yewwi ara γef tmeṭṭut ad t-id-tԑiwen γas ur yezmir ara,  acku zik tameṭṭut d 

lԑib fell-as ad texdem, tameṭṭut deg uxxam kan, akka i teḍra i Zehra imi i tt-

yeğğa urgaz-is iruḥ γer Fransa, nettat tewwi-tt yelli-s xali-s γer Lezzayer 

tamanaγt ad texdem,  ad tԑiwen yemma-s ad d-tesker  mmi-s, tԑemmed i kullec . 

«Ulac dacu yuԑren annect ara iḥulfu yiwen s yiman-is d aqeddac γer yimdanen 

am netta, izad fell-asen udrim netta yuḥwağ» sb 29

      Tamyarut, tulles-d annecta tefka-d tamuγli-s γef tmeṭṭut d akken tettwarez s 

leqyud n laԑwayed n tmetti, tefka afus deg yiman-is ladγa tin yettidiren deg 

tudrin, wamma tin n temdinin tesaγeres iciddan n tmetti i d- tt-yurzen. 

1.3. Zzwağ deg tmurt n Leqbayel  

       Tikwal amdan ur yezmir ara ad yexdem akken yebγa, yewwi-d kan ad 

yeqbel s wayen yuran, akka i teḍra ula d Zehra d waṭas yellan am nettat assan i 

tt-yefka xali-is ad tezweğ d Urezqi γas ur t-tessin ara γas ur tebγi ara, maca ur 

tezmir ara ad ttebeddel timsal imi awal yella γer wargaz, ur tezmir ara ad tessali 

awal γef win xali-s, tesḥasef aṭas im i d -mmekta annecta acku d tamsalt n 

ddunit.

« akka i teḍra yidi d waṭas n tlawin deg tmurt n leqbayel, ur sԑiγ ara awal ad t-i 

d -iniγ mi d-yewweḍ lmektub-iw γer tewwurt, akken qqaren,  alami d-yusa xali 

yenna-as-d i yemma dakken yefka-iyi i Wrezqi At ԑli, nek ur zriγ » sb 30

« ayen tessuter deg yemma-s akken ad-as tbeddel rray tugi, teqqar kan d xali-m

ikem-id -irebban mi yemmut baba-m, d netta kan i yezran leslaḥ-im anda yella,  

ur tesԑid ara awal nnig wawal-is »sb30

       Mači am Samia i yettidiren deg temdint, teγra asmi d-ussan ad ttxeḍeben 

tugi tenna-as kkan i yemma-s dakken ur teqbil ara, dγa am waken ur d- ḍrint, 

tesԑa azref ad taxtir d waniwa ara tcer-k ddunit -is, rnu Samia d tin yaγran ad 

teffeγ d tamejayt, tesԑa awal -is deg twacult.  

«Cfiγ tikelt mi d tusa yiwet n twacult akken ad xeḍben Samia imir mazal ur tt-

ssineγ ara akken iwata.  Tenna -as kan i yemma-s dakken ur teqbil ara, dγa 

amzun ur ḍrint, tawacult-nni teffeγ, yal yiwen deg uxxam yuγal γer ccγel-is 

temsa temsalt.» sb30

1.4.Tasa n tyemmat

     Tayemmat aṭas i tebub, aṭas i teԑteb ladγa deg tmetti taqbaylit taqburt, d tin 

yessaḥbibiren γef twacult-is, tbub ayen ur ibub yiwen, d tigejdit n wuxxam ma 

ulac-itt irrab. Zehra d tayemmat iseblen tarwiḥt-is yeğğan taddart -is, tԑemmed i 

lahdur n medden, truḥ γer temdint iwakken ad taxdem ad tessuffeγ tawacult-is 

yemma-s, d mmi-s seg lḥif, asmi i tenyeğğa Urezki, yerwel γer Fransa, d nettat 

kan i d -yewwi fell-as ad taxdem imi mmi-s mazal-it meẓẓi,  

yemma-s ur tezmir ara teğğa-tt tezmert, txeddem d taqeddact γer medden γer 

twacult n si Saԑid, i twuḥettem fell-as ad teskeddeb γef mmi-s imi s tenna d 

taxeyaḍt, deg yiwen n luzin dameqran, maca annecta felğal-as, mmi-s  ur yefhim 

ara timsal yessetḥa s yemma-s, imi tt-yufa  deg lihala-nni  ideg tella, yeqqerḥ-it 

lḥal, yerfa .  

« akken iyi-d-iwala γef tewwurt,  s tqendurt n uxxam, abruԑ-iw yebzeg merra, 

imi lliγ tseyiqaγ, ixzer-iyi-d  kan, seg yiḍaren saqarruy, yebren syin iruḥ, awal ur 

t-id yeni .» Sb31

 «Tamuγli- nni i-nes, mazal-itt gar wallen-iw, tessexlaԑ!! » sb31

 « Wissen d lḥaq ad iwali yemma-s d taqeddact γer madden, nettat tettzuxu i 

medden, txeddem deg luzin dameqran n laxyaḍa. Amek ara t-qablent wallen sya 

dasawen? Amek ara t- sfehmeγ dakken dayen i yellan, dayen i-aγ-d-isaḥen, awi-

d kan cwiṭ s ways ara nkemmel ussan, s wacu ara niddir» sb32

Zehra ur tumin ara s ways i d-iḍerrun ur tenwi ara ad yerzu mmi-s, γur-s tikwal 

timetti tettḥettim γef umdan ad yeg kra n  temsal γas melba lebγi-s,  akken tebγu 

texdem tmeṭṭut ur tsellek ara si lahdur n madden,  ma ur tezwiğ ara ad-as-inin d 

tamaburt,  ma tezweğ ad-as-inin ur textar ara, ma tennebra ad-as-inin d tamagurt 

ur tettarew ara, ad-as inin idegger-itt ur tessaweḍ ara ad taxdem axxam, …rtg. 

1.5.Tahuski n tmurt Leqbayel

     Tammurt -nneγ meqqret,  yal tamnaḍt deg tmurt leqbayel tesԑa s wacu i 

tettwassen,  ula d tamdint n Bgayet d tamdint icebḥen  aṭas akken i d -yenna fell-

as Crif Xeddam fell-as yaԑfu rebbi deg tezlit-is,  « Bgayet telḥa darruḥ leqbayel» 

d tidet deg unebdu aṭas imerraḥen i d- yettasen γur-s seg yal tama deg tmurt 

tesԑa timerrit, « ur tferẓeḍ ara iḍ d wass seg akken ččuren iberdan-is,  deg 

temdint taqdimt anda zedγaγ ulac lḥes ala tewḍeḍ γer« La place Gueydan», neγ 

tazeqqa i wumi bedlen isem tuγal d tazeqqa n Umenzu n Wunbir.» sb33

tamyarut tesseher-it temdindt n Bgayet, ama deg umezruy i tekseb ama deg

cbaha,  aṭas n tmucuha i d - ttawin  fell-as ladγa γef udrar n Guraya . 

 «  imezdaγ n Bgayet umnen d yiwet n tmeṭṭut iḥemlen tamdint-a dγa tusa-d γer 

din,  tegga axxam deg tqacuct n wedrar,  akken ad tḥareb γef temdint d 

yimezdaγ-is , mazal ar ass-a, wid yettamnen d akken tesԑa lbaraka .» sb 33

« Tseḥḥer-iyi temdint-a, amzun txeddem-iyi aḥeckul,  ttafeγ iman-iw deg-s aṭas . 

Labaԑda deg temdint taqdimt n Bgayet,   d tin bnan irumyen,  ttḥulfuγ amzun 

tezzuzun amezruy yellan deg urebbi-s,  yal tasga deg-s tesԑedda ccfawat, acḥal d 

iseggasen .» sb 34

1.6.Tudert n umyaru n yal - ass

     Tira n umyaru  txullef  tira n yimdanen- nniḍen,  tira- ines teqqen γer ccfawat 

acku allaγ n umdam yettextiri kan kra n tγawsiwin akken a tent-yeṭṭef, ayen 

nniḍen yettserriḥ-as,  yal tikelt amek yettemeslay d yiman-is amek yesԑedday 

ussan-is.  Tudert n umyaru ur teshil ara, mači d tira kan i d- yewwi fell-as ad d-

yaru, yal tikelt γef wacu i d -yettawi, ama d iḥulfan, ama d inḍaruyen deg tmetti 

ama d ccfawat, mači kan d tira ahat yessifsus γef wul-is d acu kan yettextiri 

imeslayen ilaqen, tikwal lebγi n tira yella maca ur yettaf ara imeslayen, tikwal 

aṭas n yisteqsiyen i d -yettasen deg lxatar-is. 

« yal tikelt mara aruγ aḍris, mi t-fukeγ, ad aruγ ass γer taggara n tewriqt akken 

ad cfuγ .» sb34

 « Tikwal wahmaγ deg yiman-iw qqareγ-as i wumi tura iḍrisen-a merra? D acu 

ara geγ yes-sen ? D tidet, mara aruγ ttḥulfuγ amzun sifsuseγ γef wul-iw cwiṭ, 

tekkes-aγ ayen iyi-irḥan imi deg tira kan i zemraγ ad d-iniγ kullec mebla tilsa. 

Maca  ur iyi -terri ara tmara akken ad aruγ annect-a merra, d iseggasen i yellan 

deg yiḍrisen-a. I wumi-ten aka d asawen? I wumi ara d-qqimen ?  Ayγer ara d-

qqimen?. » sb34.

« Icebba-iyi rebbi mačči d lxetiyar akken ad tiliḍ d amyaru, ma yella kan deg-k 

ad d-yeffeγ, uma ulac azzel neγ qqim, xbec neγ qqim, deg tektabin ak-d -yeqren 

amek i ttarun yimyura! » sb 86.

1.7. Tuγalin γer taddart  

      Akken yebγu yiwen ibeddel adeg anda i d- ilul, maca tayri-nni n taddart-is 

tetteddu yid-s, anda ma yebγu yili γas yeffeγ d iseggasen yiwen wass ad d-yuγal 

s axxam-is. Ahat ad d-yaf aṭas n temsal i bedlen,  ama d adeg neγ  d imdanen,  

ula d Zehra γas lebγi-s d tamdint,  tufa iman -is γer Samia d yidlisen-is, maca 

yewwi -d fell-as ad d- tuγal γer taddart-is d twacul-is . 

«   abrid γer taddart iḍul,  amzun ur t-sineγ ara .» sb37.

«Ur d-faqaγ ara cedhaγ taddart-iw, armi d-sawdeγ γer txerrubt, ufiγ-d kra n 

yergazen nejmaԑen zdat n tala, (…), Rriγ-d ddehn-iw d akken ur d-usiγ ara, ugar 

n sin yiseggasen, (…). » sb37.

1.8. Cceḥna 

      Tamyarut, tbeggen-d  d akken yuԑar γef wumdan mi ara iḥulfu yettwaḍlem 

neγ yeskadeb ḥed fell-as, ur yeshil  ara akken ad d- isemmaḥ ladγa ma yexdem 

timsal yeffeγen i laԑwayed n tmetti, ad yessetḥi ad d- ibeggen udem-is ladγa γer 

twacult-s,  maca tayemmat akken yebγu yexdem-as mmi-s neγ yelli-s ccer neγ 

yerza awal-is, ur tecaḥen ara,  imi tasa n  tyemmat meqqret, akka ula d Zehra 

amek i d-as-teḍra mi d-tuɣel  γer taddart,  amek ara temmagar yemma-s, taԑwaq  

d acu ad- as- tini i mmi-s Yidir, tugad ad d- taxsar mmi-s .

« Ttnadiγ d acu ara siniγ i yemma akken ad iyi-d -mmeslay, akken ad -as-yekkes 

reffu» sb38.

«Mačči d nek i d aγbel a Zehra yelli, ruḥ inna-s i immi-m ad am isemmeḥ, seg 

wasmi id -yuγal si Lzzayer atan ibeddel abrid» sb38.

1.9. Ṭṭmaԑ  

       Aṭas n yemdanen i yewwi ṭmaԑ n cci, gran-d ur hennan ara, ama d irgazen 

ama d tilawin d anecta i d- tulles temyarut asmi i d-ussa ɣur-s temdakelt-is n 

temẓi  imi acḥal d iseggasen ur mlalent,  yal yiwet teṭṭef abrid-is yiwet tezweğ 

tesԑa ddarya tayeḍ tkemmel leqqraya teḍfer tira.   

Taḥka-as-d mi d- tennebra tewwi-d yelli-s s tmara, imi yugi wargaz-is ad as-tt-

id- ifek , γas d nettat i t-yaxtaren tezweğ d yid-s, imi d aselmad deg tsenawit, 

tenwa tufa lahna maca d ṭmaԑ  itt-yewwin γur-s . 

« d tidet, maca d laḥmala n temẓi, rnu γer waya deg tidet kan bγiγ kan ad fγeγ 

deg uxxam, ad zewğaγ ad geγ axxam, labaԑda imi d aselmad deg tsennawit, ur 

sԑiγ d acu ara d-rnuγ.» sb41

 «ur zriγ ara d acu ara as-iniγ, imi d ṭmaԑ itt- yewwin γur-s, akken kan ad- tt-id 

walin medden tezweğ, yerna textar argaz n tmeddit, ur tesԑiḍ d acu ara s-iniγ, 

ayen ara d-iniγ ahat ad-as kemleγ kan deg wurfan, deg nndama i ttwaliɣ tečča-d 

udem-is yakan mi thedder . » sb41

1.10.Tanumi

     Ulac d acu yekrah umdan ugar n tazwara d taggara n tγawsa, d asentel i d-

tewwi tnagalt γef Zehra asmi tekcem axxam n si Saԑid γas deg tazwara tekukra 

maca tennum-iten mi zrin wussan,  ladγa mi tessen taḥbibt-is Samia i add-as 

yisselmaden tira, tura iγaḍ-itt lḥal ad teğğ axxam-a imi d nutni kan  i d imawlan-

is, seld mi temmut yemma-s ma d mmi-s Yuba i isemḥen  deg yemma-s, deg-s i 

d- lmed ddunit,  ladγa imi tt-teğğa taḥbibt-is Samia i iruḥen γer tmurt n Russ ad 

d- tkemmel leqqraya-s .

« ur tesԑiḍ d acu ara yeṭfen deg lezzayer neγ deg uxxam-a » sb45

« ula d Samia taḥbibt-iw iyi-slemden aṭas n tγawsiwin, truḥ, (…), » sb45

1.11. Tidet qerriḥen  

     D ayen i d -tewwi temyarut deg usentel-a, seld timunent n Lzzayer aṭas n taγa 

wsiwin i d-yennulfan ladγa deg umezruy aṭas n wid yebγan ad d-arun isemawen 

-nsen deg umezruy γas ma seg wid yeddan d Fransa, ass-a nettwali wid yellan 

deg udabu tuget-nsen d nutni, qelben tamurt-a akken ur ilaq d tidet i d- tules

temayrut deg usentel-a .

 « Akken i d-yenna Saԑid Saԑdi deg ungal-is, Askuti: « Amezruy -nneγ d nutni i t-

yuran ( neγ i t-izeglen), d nutni i iweznen qqaren-d ayen ilaqen d wayen ur 

nellaq.Ayen ilaqqen d ayen i asen-yahwan.» sb48

« akken i d- yenna yiwen umeddakel, wid isxerben tamurt-a d imusnawen

iğehden deg uhuddu, faqen amek ara ddun i temsal, dγa sedramen qqaren mazal 

yerna d asedrem- nni n tikkelt, ilaq d acḥal n yiseggasen akken ad uγal ad tbed 

γef yiḍerren-is,rran agdud amzun d lṭufan mazal meẓẓi ur yessin ara leṣlaḥ-is 

dγa qqaren-as qqim kan ečč, d nukni ara ixemmen deg umkan-ik, d nekni i yẓran 

anda yella lewqam .» sb48

1.12. Udem amaynut n taddart

Tuder n wumdan tettebeddil ula d timetti tetteddu ilmend n tallit

tettbeddilent temsal, deg wayen yettruḥun d wayen i d- yettnulfun, d ayen i d- 

tules temyarut mi d-teḥka γef Zehra asmi i d-tuγal seg temdint n Lezzayer γer 

taddart-is Iγil Umsed tufa d akken tbeddel udem aṭas i beddlen deg-s asmi truḥ 

γer lezzayer, ula d imdanen.  

«Mi ffγeγ tameddit-a γer tala, ttmuqqulaγ udem n taddert, ufiγ aṭas i ibedlen 

segmi ruḥeγ iberdan uγalen d uḍyiqen yal wa issufɣ-ad lebni-ines γer berra …»

sb51

« deg berra imdanen amzun undin, win uγur teḍaleḍ kan ad tafeḍ yaԑya, yerfa 

yettnadi kan ad yeceγel iman-is s wayaḍ...» sb51

1.13.Tajmilt i Faḍma ibelԑiden  

Tameṭṭut ixelleq-i-tt-id Rebbi akken ad tili γer yides n wurgaz, γef akken i d- 

qarren tameṭṭut d  tigejdit iγef yebna uxxam akken i d- yenna daɣen Sliman 

Ƹazem.Γas ma nenseb tabγest i wargaz ula d tameṭṭut ur txus ara, tt-magarent  

timsal timeqqranin, dayen i tent -yeğğan ad d- ilint d lemtel i tid i d-teddun tigi d 

timital n Faḍma ibelԑiden,  i d- yufraren s lecγal-is zeddigen i yefkan tarwiḥt-is, 

iwakken ad tԑiwen atmaten-is imjahden deg udrar, ad tennaγ ula d nettat mgal 

acengu afransis, tefka-d tarwiḥt γef tmurt-is.  

D tin i d- ilulen deg useggas 1918 deg  tama n yicellaḍen (Aqbu- Bgayet),  ass n 

7 deg γuct tezweğ tesԑa sin warrac. Deg useggas 1955 tekcem γer tegrawla 

(ALN)

Deg useggas 1958 tuγal d aγella n nniḍam,  almi tettwaṭṭef deg wayyur n tuber 

1959 deg yiḍ s γur sin irumyen deg taddart,  iserdasen n Fransa kkes-d d acu ur 

saxdimen,  yugi ad yeldi yimi-s γef lbaḍna n tegrawla,  ԑelqent deg tmesrifegt, 

deggren-tt-id almi temlal d lqaԑa,  deg tama laԑzib n ccix,  deg wayyur n tuber 

1959.

« Uriγ cwiṭ iḍelli γef Faḍma ibelԑiden, labaԑda akken id- ḥkan yemγren n 

taddart n Yiγil Umsed. » sb52

« Tefka-d ayen ԑzizen fell-as, tefka-d tarwiḥt-is akken ad tidir tmurt. »  sb53  

«Temmut maca isem-is d awezγi ad yemmet.» sb53

«… yeqqar Nietzsche, ala win yeddren lawan-is, i yettemettaten deg lawn-is»

sb53

1.14. Azal n tmeṭṭut taqbaylit      

Tameṭṭut taqbaylit d azamul n nnif d lḥerma, d tin yezgan dima γer tama n 

urgaz ula d adrar yellan i yergazen teggar iman-is deg-s.

Tamyarut deg ungal-ines «Gar igenni d tmurt», tewwi-d awal γef yiwet n 

tsedda tagi d Faḍma ibelԑiden, anda i d- tulles γef tbγest i d-as -yefka Rebbi 

iwakken ad tali γer wudrar ad teğ arraw-is d wuxxam-is.  Iwakken ad tessiweḍ i 

watmaten-is imjahden ayen i d -jmaԑ γer wat taddart ama d iselsa neγ d tagella. 

 Daxeddim i tetteg s wul-is, γas ma tikwal taԑya maca ḥed ur yettfiq i waya,  

dima tettaṭṭef iman-is tettban-d amzun dargaz, acku akken yebγu yili ula d nettat 

d amdan, tettḥussu, tettxiq-i  γef uxxam-is imi acḥal ur d-tekkeččem seg udrar . 

Tabγest tettawi-tt-id deg ubeḥri n tmurt d lqaԑa γef i tԑeffes, laḥmala n tmurt-is. 

D tagi i d tameṭṭut taqbaylit i yittilin deg yal tagnit ideg tettidir tmetti, ama deg 

lahna ama deg cawal.

«  arraw-is  aṭas i qqimen γur-i,akked mmi Yidir lebaԑda ma teqqim aṭas n 

wussan ur d- tekcim ara seg udrar .» sb68

«... nutni dγa ur ttgen ara laman deg wass amezwar, ilaq ad tt-jerben acḥal n 

tikkelt uqbel ad tuγal d yiwet seg-sen. » sb68 

«a Zehra a weltma, deg tmurt akken ad tԑiced deg lehna,  ilaq alama tuklaleḍ 

aya, alama tsebleḍ kra γef lğal-is, ma ulac ad kem- tγunzi,  am-terr tudert d ilili. 

Ilaq ad nḥareb γef tmurt-a, d nekni kan i d- rraw-is, i nekkni i wumi ara d -

teqqim. » sb69

«   Γer medden tettbin-d teγleb argaz deg trugza akked ṣṣber i tesԑa, maca γer 

daxel teqber ula d nettat teččur d urfan teԑya mačči d kra. » sb69 

maca tezra daγen  ur tesԑa ara azref ad tefcel, ilaq ad tkemmel almi d taggara .»

sb69

1.15. Ccfawat

      Yal amdan deg umaḍal, yesԑa ayen i d- yeqqimen deg wallaγ-is, s daxel-is d 

asmekti ur neṭṭixir ara ama d ayen yelhan neγ ur yelhi.  

      Tamyarut temmeslay-d γef usentel-a yefren, nekni nekkes- it-id seld taγuri-

nneɣ talqayant i wungal-a «Gar igenni d tmurt»,  deg tebratin-a n Zehra ulac 

anda ur d- temmeslay ara γef Marie, ama s lebγi-s neγ melba lebγi-s imi tezga 

deg wul-is akken i d-tenna .

« ur umineγ mazal cfiγ γef waya, ziγ tatut tettawi ayen ur nesԑi ara azal deg 

wallaγ n bnadem. Aya mačči dayen ara ttuγ. » Sb76

1.16.Tixuter n wudlis

Adlis d arfiq n umdan deg yal tagnit i deg yella. Tamyarut tenna-d d akken d

agerruj ur nettnuzu,  rnu γer waya taẓuri n tγuri n yidlisen ilaq ad yili deg yal 

tawacult,  iwakken ad ẓẓun deg-sen laḥmala n tγuri.  

 Adlis d lemri n tmetti d tafat s yes ara iwali umdan abrid γer zdat,  ma ulac 

idlisen deg uxxam; aqcic ur yettisin ara, ur izer ara d akken tella lḥağa txus-it; 

daγen d akken tella tγawsa deg-s yezmer ula d netta ad d- isenfali ayen yefren 

deg wul-is. Llant kra n temsal d imru i d- yettmeslayen fell-asent.

«Zemreγ ad fkaγ akk ayen nniḍen, maca taktab xaṭi. » sb 77

Imi adlis γur-i yeγleb agerruj, γas d wid iγriγ yakan ur ilaq ara ad ffγen afus-

iw.» sb77

«Zik mi lliγ meẓẓiyeγ, ulac tiktabin deg uxxam, ulac win ara yeγren ulac win ara-

ten-t-id yawin. » sb77

«…, ad sԑuγ tamkerḍit tameqqrant deg uxxam, mači i cbaḥa kan, maԑna ttwaliγ-

tent amzun d lwens,…» sb78

1.17.Lmut n yemma-s n Zehra

       Lmut d taγawsa qerriḥen,  akken i d- qqaren ala lmut ur nesԑi ara ddwa. 

Maca d azref n yal amadan,  akken  i d- nekker seg wakal γur-s ara nuγal,  yal 

yiwen ad yidir kan ayen i d-as yuran, tamyarut tulles-d lmut n yimma-s n Zehra,

lmut-is tusa-d s tufra,  imi d-tekker Zehra ad-as- tini ad nruḥ γer Wuqbu,  akken 

ad d- neqḍu kra,  tuffa-tt d tasemmaṭ. 

 Tiyita qerriḥet γef  Zehra i yaԑyan deg lmaḥna,  γas ma Zehra tikwal tella tezԑef 

γef yimma-s imi i tt-tefka i Urezqi nettat ur tebγi, tikwal daγen yettuγal-itt-id 

laԑqel tettwali d akken ula d yemma-s d tameṭṭut am nettat ula ara s taxdem . 

Tayemmat akken tubγu tili tesԑa azal-is deg tmetti, d nettat i dtigejdit n wuxxam 

«Amek i tebγiḍ ad sebreγ,  neγ am-surfeγ  ula d lmut-im, d taγawsa taneggarut 

taxtareḍ ad truḥed ttuffra, neγ tewwi-kem s tuffra, tusa-d d tyita γef  ur bniγ 

ara.» sb83

«Qqareγ-as, mi d kerreγ ṣsbeḥ, ad akiγ ad kem-id adfeγ zdat-i, amzun d yir targit 

kan ad d-akiγ seg-s .» sb83

1.18.Lmektub yuran γef twenza  

       Lmektub d ayen i yuran γef wumdan add-t-is-ԑeddi ama dayen  yelha ama 

neɣ dayen n diri,  yiwen ma tekteb-as lhağğa akken yebγu yexdem ad yettwiṭṭef 

deg-s, tamyarut tmeslay-d γef waya deg ungal-ines «Gar igenni d tmurt» d 

akken Zehra aṭas i tnuγna γef yemma-s, d acu kan tuγal tqenneԑ d akken ayen 

akk i tesԑedda yura γef twenza-s  ama d lḥif,  ama d tiğin n mmi-s d urgaz-is, d 

ayen is -yuran kan i tesԑedda. 

 Wamma yemma-s teslmed-as aṭas n tγawsiwin s wayes ara tqabel azekka, am 

uẓeṭṭa neγ lexyaḍa neγ tibḥirt, ur truḥ ara armi tettkel teğğa-d tameṭṭut.   

«ur truḥ ara armi tettkel teğğa-d  deffir-s tameṭṭut. Am yaԑfu rebbi a yemma ziγ 

tgiḍ anezgum-iw acḥal-aya.» sb87

«Akken nebγu nexdem,  ur nessaweḍ ara ad as- ner lxir i tyemmat azal n wayen i 

aγ-texdem .» sb87

«Akken kan id -yewwi umdan ad isԑeddi tudert-is ara tԑeddi, akken yebγu yuwet 

ad as- ibeddel abrid, ur izegged deg-s ur yessen-qas, imi kulci yura deg twenza

deg wass amenzu .» sb87

«Yerna tudert d tin yettԑeddayen mi nebγa ad nexdem ayen nniḍen .» sb 87

1.19. Rrwaḥ nUrezqi

      Tamsalt-a n rwaḥ neγ n tuffγa deg uxxam mucaԑet deg tmetti taqbaylit,         

argaz dima berra n uxxam, arwaḥ n yerggazen s lebγi- nsen neγ mbla lebγi-nsen, 

yettaǧǧa-d axxam d asemmaḍ, d tameṭṭut i yerran lwelha i uxxam-is. 

Yella win i tteffγen iwaken ad d-awin aγrum-nsen,  llan wid yerwellen ur zmiren 

ara ad d- ṭfen axxam timital n Urezqi At ԑli argaz n Zehra.  

Tamyarut tulles-d s telqay γef tufγa n Urezqi deg uxxam, yeffaγ s tuffra deg 

wayyur n Furar 1955 cwiṭ  kan segmi i tebda lgirra ijmeԑ iceṭṭeḍen-is deg uḍellaԑ 

yeffeγ tafejrit, seg wass-nni ur d-iban later-is. 

     Deg tazwara Zehra tiγil d akken yuli γer wudrar ad yekki d yimjahden, maca 

netta iruḥ γer Lzeyyer yerra γer kra n laḥbab-is dina,  yessarwel kan aqaruy-is 

yeğğa tameṭṭut-is d mmi-s,  yemma-as yeṭṭef-itt acḥel lehlek ur d-yusi qbel ad 

tsuffaγ tarwiḥt. 

    Segmi i iruḥ, Zehra tesԑedda ussan beriken tikwal ur tesԑi ula d kra s wacu ara 

s- terr tadimt i laz, asmi i yella Urezqi ixeddem ayen yufa,  tafelaḥt neγ yettawi-

d isγaren s Aqbu ad ten-izenz armi itebda lgirra, wissen d lxuf  neγ dayen- 

nniḍen yufa-d tifrat ad yessemneԑ aqqaruy-is.  

    « Asmi itefra lggira yetbaԑ aԑdaw γer Fransa, yeğğa tamurt-is ijeḥ armi i d-  

yewweḍ lexbar n lmut-is,  yebγa gma-s ad t-id- yawwi iwakken ad yenṭel deg 

tmurt-is.  Lmut-is ur tḥuza kra deg-s acku ur d- yeğği ula d yiwet n tγawsa 

yelhan iwakken ad t-id- mmektiγ neγ ad t-id- mektin medden deg wayen yelhan 

yeğğa-d axxam d umersum n wakal»sb89. 

 «D netta i xtaren abrid-is, ur as-iḥettem yiwen kra, ur icawer yiwen. Nekk d 

tameṭṭut-is ur ԑlimeγ ara s temsal almi asent-sliγ γef medden, amzun d nekk i  d 

taberranit .» sb89

 «Tura ma d tidet yemmut, ad as- yaԑfu Rebbi, wama nekk ur zmiraγ ad as-ԑfuγ, 

ur zmireγ ara ad ttuγ.» sb90 

«Tefra lggirra, yal wa yuγal s axxam-is, yuγal-d ula d netta, ur yeṣbir ara nnig n 

tlata n wayyuren, yexdem lkwaγeḍ yunag γer Fransa, yeḍfer aԑdaw i nessuffeγ s 

yidammen.» sb90

«Maca ur d-yuγal ur d-yesteqsa, ihi ula d axxam-a yuγal inu, imi tunumi tettawi-

d izarfan ur d-ttawi ara draԑ neγ tiḥerci. » sb90

1.20. Zeyyara n lemqam

        Deg tmetti taqbaylit lemqam d tamsalt iγef seḥbibiren, lğil yettağğa-tt i 

wayeḍ,  zik win ixedmen ayen yelhan dγa mi yemmut ad as- gen lemqam  ad d-

tt-zurun madden,  deg nniya-nsen ad ṭelben γur-s ayen bγan γas ma yella seg wid 

yaγran ẓran akken d acrik i Rebbi,  maca akken i nuγen tanumi ufan- d lejdud-

nsen akken,  ẓan deg-sen tiktiwin-a, tamyarut temmeslay-d γef lemqam n sidi 

Ƹebdeqader i qublen lmarsa n Bgayet. Aṭas n lγaci i d- yettasen seg yal tama, aya 

yetbin-d mi ara yenqes yiwen seg liman, taγawsa kan i d- yufa ad yeṭṭṭef deg-s 

iwakken ad d- ikemmel deg tuder-is .

« ad ruḥen ad zuren ad fken lwaɛda deg lemqamat, akken ad siwḍen γer lebγi-

nsen .» sb90

«Ur fhimeγ ara llant kra n tɣawsiwin ttԑeddayent si tasut γer tayeḍ,  yal ta 

tettawi-ten akken mebla ma testeqsa ma d tidet neγ xaṭi, ma yelha neγ dirit, ma 

yettawi-d nfaԑ neγ dakellex kan .» sb91

«Am temsalt-a n ziyara n lemqam, zaԑma win ihelken ad yeḥlu, win ur nesԑi ara 

dderya ad yuγal ad yesԑu, win ur nezwiğ ara ad yuγal ad yezweğ, ar taggara. »

sb91

1.21.Tidyanin n 2001

      Teffeγ Fransa kecmen-d waԑraben, akken i d- as- yenna Muḥya, tamurt n 

Lezzayer tekcem deg ṭrad uffir ɣef ukersi, ttun wid i d -yefkan idammen-nsen 

iwakken add- iddiren deg talwit, aγbel- nsen mači iwakken ad d- ssuffeγen agdu 

seg lḥif, i d-teğğa tegrawla neγ ad d-as-ggen amkan ger tmura, maca aγbel -nsen 

nutni amek ara hemjen deg-s iwakken ad d- ilin nutni deg laԑli wiyaḍ deg lqaԑa. 

 Mḥan akk isem n uqbayli, sefḍen later n yidammen n leqbayel deg lqaԑa. Nnan-

asen mači d kunwi i yessuffγen Fransa, jarden amezruy akken ad d-asen yahwa, 

xedmen ayen ur yexdim waԑdaw, yibanan d aberrani yesԑa ṭmaԑ deg tmurt-a, 

wamma nutni ur sefkin ara azal.

Tamyarut tulles-d tidyanin yeḍran deg tefsut taberkant tidayanin 2001, anada 

yettekki Yuba di yal tikkelt mi ara d-ffeγen suturen tugdudt, tutlayt d telelli,  

ṭṭefen-ten ass n lḥed deg wayur n Yunyu kkes-d ayen ur xdimen deg-sen, wten-

ten sɛeddan fell-asen lbaṭel, akka ixedmen i watmaten-nsen . 

«Aseggas n 2001 d ass n lḥed deg wayur n yunyu,  igenni yaḥma,  lqaԑa trekkem 

deg Uqbu,  deg tsebḥit tella tmesbanit,  ttikiɣ deg-s am yal tikkelt mar ad s-iwlen 

ad neffeγ γer yiberdan mazal ur tebdi,  iğadermiyen,  zzin-aγ-d si yal tama» sb92 

«Si ttlata iԑeddan, seg wass-nni n tmesbanit i d- yellan deg Bgayet ur terkid ara 

lḥala. Aṭas n yilmeziyen i ṭṭfen γer lahḥbus » sb94 

«…ṭṭfen-aγ wwin-aγ γer la brigade, neqqim din acḥal n swayeԑ uqbel ad nekcem 

γer ccef akken ad aγ-ibeḥḥet. » sb107   

2.Asentel agejdan

      Seld mi negga taγuri- nneγ talqayant i wungal « Gar igenni d tmurt» 

nessaweḍ γer usentel agejdan «Ccfawat d tira», lukan ur turi ara Zehra γef 

tudert-is, tili yiwen ur yettisin Zehra -agi neγ yiwen ur izer amek tedder tudert-is 

yeččuren d-uguren. 

Γnu ɣer waya Yuba ur yettaf ara ayen i tura, lukan qqiment kan deg ccfawat  mi  

tmut ad tent -awi yid-s, tanagalt tegga azal i wayen i tura terrat -id deg udlis ara

yeqqimen i lebda.

Lukan ur turi ara ur nettaweḍ ara ass-a ad nisin tamacahut n Zehra d tin n  

Faḍma ibelԑiden i yekkecmen deg tatut, ula d atmyarut assen i tettqellib isallen 

fell-as, drus i tufa imi wid yeddren deg tallit- nni  n traḍ wa yecfa wa ur yebγi 

ara ad d -yemmekti,  maca tessaweḍ tegmer-d deg cfawat n wid i d -yecfan γef 

tudert-is, tessaweḍ  tekkes-tt-id seg tatut . 

     Ass-a nessaweḍ s tira, nessen tamacahut n Zehra d wayen taxdem Faḍma 

ibelԑiden deg umezruy-is i d- teğga  

    Ihi γer taggara ad d- nini, d akken ddwa n waṭan n tatut d tira,  yewwi-d fell-

aγ ad naru acku  lukan ur tettili ara tira,  ur d-tt-qqimant ara ccfawat, ad d-

kecement deg lebḥar-is. 

Taggrayt

        Taggrayt n yixef-a n teṣleḍt, nessaweḍ nesbeggen-d akk isental inaddayen, 

yejmaԑ wungal-a nufa-d d akken tuget seg-sen ttmeslayen-d γef tegnatin ideg 

tedder tmeṭṭut taqbaylit ladaγa tin n zik.  

Tulles-d ayen tesԑedda n lḥif, rnu γur-s ayen tettidir tmurt, imi ulac ayen 

ibeddlen seld timunnet γer da, tanagalt ur teffiγ ara i tilawt, tulles-d ayen yeḍran 

d wayen yettidir wumdan.

Asentel agejdan « Ccfawat d tira » iwakken ad yegzu yimeγri ayen tedder 

tmetti taqbaylit d wayen i d-tesԑedda tmeṭṭut, s tira kan i yezmer yiwen ad d- 

yeğğ isem-is, ad yegg adeg i yiman-is. 

 Lukan i tdegger Zehra ayen i d-tura, ilaq ur iẓer ara Yuba anta-tt setti-is, tili 

ddant yid-s s aẓekka ruḥent deg waṭan n tatut i yeṭṭefen tamurt, akken i tedda 

deg-s Faḍma Ibelԑiden d wiyeḍ nniḍen. 

Taggrayt tamatut:

      Гer taggara n leqdic-a, nerra-d γef yisetqsiyen i d-nefka deg tazwara n 

tezrawt-nneγ. 

       Ilmend n tlata n yixfawen n tezrawt-nneγ ladγa win yerzan tasleḍt, deg yixef 

wis sin, s usuffeγ n yisental inaddayen,  nufa-d d akken tamyarut «Dihya Lwiz» 

ur teffiγ ara i tilawt deg yisental i d-tewwi. Isentel i  d-tulles dayen i tettiddir 

tmetti taqbaylit ladγa tin n zik.  

Tuget n yisental i d-tewwi tnagalt uqbel ad nessiweḍ γer usentel agejdan wwin-d 

γef tegnatin ideg tedder tmeṭṭut taqbaylit, tanagalt ur txulef ara tilawt,  

temmeslay-d γef inḍerruyen yellan deg tmetti ladγa  timetti taqburt . 

      Deg ungal-a seld mi d-nekkes isental inaddayen, nessaweḍ γer usentel  

agejdan « ccfawat d tira »,  imi d tira i  d ddwa n waṭan n tatut, akken i d-tenna 

temyarut. Akken ad naḥrez  ccfawat ur neggrent ara,  ad d-idirent i lebda. Ilaq 

tira. Γas ma yemmut bab-is, ur ten- yettawi ara yid-s, ad qqiment i lebda ad ten-

id-afent tsuta i d-teddun, akken i tegga Dihya Lwiz mi d-tessukkes Zehra seg

tatut, s tira n tmacahut-is.

 Lukan mači d tira, ass-a ur nettaweḍ  ara ad nissin Zehra d wayen i tesԑedda,  

rnu γer tama-s tamaγrast  Faḍma Ibelԑiden, qrib iruḥen deg lebḥer n tatut, i 

yezgel umezruy .maca tamyarut taḥya-tt-id s tira,  terra-d isem-is γer umezruy n 

temnaḍt n Ssumam anda i tedder. 

     Asentel n «ccfawat d tira» d amaynut γer unnar n tira ad d-nini d akken 

Dihya Lwiz txulef  tira n yinagalen- nniḍen,  acku d tamacahut  i d-tulles deg 

ungal-a  s wudem n tebratin rnu ɣer waya azal i d-as-tefka i usenl-a n tira. 

Tutlayt i tessemres temyarut deg tira n wugal-a d tutlayt n yal ass, fessuset

γef yal imeγri,  maca tiktiwin d tid yeffren  deffir n  unamek,  aγanib- ines yeshel 

γef yimeγri ad t-iγer,  maca yuԑar akken ad yegzu izen yellan d uffir .    

      Γer taggara ad d- nini izen i tebγa temyarut ad tessiweḍ i yal imeγri neγ i yal 

win iqeddcen deg unnar n tsekla ladγa tasekla yuran s tutlayt taqbaylit, «d tira 

kan i ddwa n waṭan n tatut».  Yettili usnerni n yidles s tira,  ayen yura umdan 

werğin ad yemḥu, ad yeqqim i lebda, γas yemmut bab-is. Ad t-id ttadren s 

wayen i d-yura, yedder deg ccfawat n yimdanen .

      Nessarem leqdic- nneγ ad yili d tazwart i yinadiyen d tezrawin i d-iteddun 

deg unnar n tsekla yuran s tmaziγt ladγa deg tira tawetmant . 

